
Lord Dattatreya’s Secret of Yoga

ಯೋಗರಹಸ್ಯಂ ಶ್ರೀದತ್ತಾತ್ರೇಯವಿರಚಿತಂ

ಯೋಗಾಧ್ಯಾಯಃ
ಜ್ಞಾನಪೂರ್ವೋ ವಿಯೋಗೋಯೋಃ ಜ್ಞಾನೇನ ಸಹಯೋಗಿನಃ .
ಸಾ ಮುಕ್ತಿರ್ಬ್ರಹ್ಮಣಾ ಚ ಐಕ್ಯಮನೈಕ್ಯಂ ಪ್ರಾಕೃತೈರ್ಗುಣೈಃ .. 1.1..
ಮುಕ್ತಿರ್ಯೋಗಾತ್ತಥಾಯೋಗಃ ಸಮ್ಯಗ್ಜ್ಞಾನಾನ್ಮಹೀಪತೇ .

ಜ್ಞಾನಂ ದುಃಖೋದ್ಭವಂ ದುಃಖಂ ಮಮತಾಸಕ್ತಚೇತಸಾಂ .. 1.2..

ತಸ್ಮಾತ್ಸಂಗಂ ಪ್ರಯತ್ನೇನ ಮುಮುಕ್ಷುಃ ಸಂತ್ಯಜೇನ್ನರಃ .
ಸಂಗಾಭಾವೇ ಮಮೇತ್ಯಸ್ಯಾಃ ಖ್ಯಾತೇರ್ಹಾಬಿಃ ಪ್ರಜಾಯತೇ .. 1.3..

ನಿರ್ಮಮತ್ವಂ ಸುಖಾಯೈವ ವೈರಾಗ್ಯಾದ್ದೋಷದರ್ಶನಂ .

ಜ್ಞಾನಾದೇವ ಚ ವೈರಾಗ್ಯಂ ಜ್ಞಾನಂ ವೈರಾಗ್ಯಪೂರ್ವಕಂ .. 1.4..

ತದ್ಗೃಹಂ ಯತ್ರ ವಸತಿಸ್ತದ್ಭೋಜ್ಯಂ ಯೇನ ಜೀವತಿ .

ಯನ್ಮುಕ್ತಯೇ ತದೇವೋಕ್ತಂ ಜ್ಞಾನಮಜ್ಞಾನಮನ್ಯಥಾ .. 1.5..

ಉಪಭೋಗೇನ ಪುಣ್ಯಾನಾಮಪುಣ್ಯಾನಾಂಚ ಪಾರ್ಥಿವ .

ಕರ್ತ್ತವ್ಯಾನಾಂಚ ನಿತ್ಯಾನಾಮಕಾಮಕರಣಾತ್ತಥಾ .. 1.6..

ಅಸಂಚಯಾದಪೂರ್ವಸ್ಯ ಕ್ಷಯಾತ್ಪೂರ್ವಾರ್ಜ್ಜಿತಸ್ಯ ಚ .

ಕರ್ಮಣೋ ಬಂಧಮಾಪ್ನೋತಿ ಶರೀರಂ ನ ಪುನಃ ಪುನಃ .. 1.7..
ಏತತ್ತೇ ಕಥಿತಂ ರಾಜನ್ಯೋಗಂ ಚೇಮಂ ನಿಬೋಧ ಮೇ .

ಯಂ ಪ್ರಾಪ್ಯ ಬ್ರಹ್ಮಣೋಯೋಗೀ ಶಾಶ್ವತಾನ್ನಾನ್ಯತಾಂ ವ್ರಜೇತ್ .. 1.8..

ಪ್ರಾಗೇವಾತ್ಮಾತ್ಮನಾ ಜೇಯೋಯೋಗಿನಾಂ ಸ ಹಿ ದುರ್ಜಯಃ .
ಕುರ್ವೀತ ತಜ್ಜಯೇಯತ್ನಂ ತಸ್ಯೋಪಾಯಂ ಶೃಣುಸ್ವ ಮೇ .. 1.9..

ಪ್ರಾಣಾಯಾಮೈರ್ದಹೇದ್ದೋಷಾಂಧಾರಣಾಭಿಃ ಚ ಕಿಲ್ವಿಷಂ .

ಪ್ರತ್ಯಾಹಾರೇಣ ವಿಷಯಾಂಧ್ಯಾನೇನಾನೀಶ್ವರಾಂಗುಣಾನ್ .. 1.10..

ಯಥಾ ಪರ್ವತಧಾತೂನಾಂ ದೋಷಾಃ ದಹ್ಯಂತಿ ಧಾಮ್ಯತಾಂ .

ತಥೇಂದ್ರಿಯಕೃತಾ ದೋಷಾಃ ದಹ್ಯಂತೇ ಪ್ರಾಣನಿಗ್ರಹಾತ್ .. 1.11..

ಪ್ರಥಮಂ ಸಾಧನಂ ಕುರ್ಯಾತ್ಪ್ರಾಣಾಯಾಮಸ್ಯಯೋಗವಿತ್ .

ಪ್ರಾಣಾಪಾನನಿರೋಧಸ್ತು ಪ್ರಾಣಾಯಾಮಉದಾಹೃತಃ .. 1.12..
ಲಘುಮಧ್ಯೋತ್ತರೀಯಾಖ್ಯಃ ಪ್ರಾಣಾಯಾಮಸ್ತ್ರಿಧೋದಿತಃ .

ತಸ್ಯ ಪ್ರಮಾಣಂ ವಕ್ಷ್ಯಾಮಿ ತದಲರ್ಕ ಶೃನುಷ್ವ ಮೇ .. 1.13..

ಲಘುಃ ದ್ವಾದಶಮಾತ್ರಸ್ತು ದ್ವಿಗುಣಃ ಸ ತು ಮಧ್ಯಮಃ .
ತ್ರಿಗುಣಾಭಿಸ್ತು ಮಾತ್ರಾಭಿಃ ಉತ್ತಮಃ ಪರಿಕೀರ್ತಿತಃ .. 1.14..
ನಿಮೇಷೋನ್ಮೇಷಣೋ ಮಾತ್ರಾಕಾಲೋ ಲಘ್ವಕ್ಷರಸ್ತಥಾ .

ಪ್ರಾಣಾಯಾಮಸ್ಯ ಸಂಖ್ಯಾರ್ಥಂ ಸ್ಮೃತೋ ದ್ವಾದಶಮಾತ್ರಿಕಃ .. 1.15..
ಪ್ರಥಮೇನ ಜಯೇತ್ಸ್ವೇದಮ್ಮಧ್ಯಮೇನ ಚ ವೇಪಥುಂ .

ವಿಷಾದಂ ಹಿ ತೃತೀಯೇನ ಜಯೇದ್ದೋಷಾನನುಕ್ರಮಾತ್ .. 1.16..

ಮೃದುತ್ವಂ ಸೇವ್ಯಮಾನಸ್ತು ಸಿಂಹಶಾರ್ದೂಲಕುಂಜರಾಃ .
ಯಥಾಯಾಂತಿ ತಥಾ ಪ್ರಾಣೋ ವಶ್ಯೋ ಭವತಿಯೋಗಿನಃ .. 1.17..
ವಶ್ಯಂ ನತ್ತಂ ಯಥೇಚ್ಛಾತೋ ನಾಗಂ ನಯತಿ ಹಸ್ತಿಪಃ .
ತಥೈವಯೋಗೀ ಸ್ವಚ್ಛಂದಃ ಪ್ರಾಣಂ ನಯತಿ ಸಾಧಿತಂ .. 1.18..

ಯಥಾ ಹಿ ಸಾಧಿತಃ ಸಿಂಹೋ ಮೃಗಾನ್ ಹಸ್ತಿ ನ ಮಾನವಾನ್ .

ತದ್ವನ್ನಿಷಿದ್ಧಪವನಃ ಕಿಲ್ವಿಷಂ ನ ನೃಣಾಃ ತನುಂ .. 1.19..

ತಸ್ಮಾದ್ಯುಕ್ತಃ ಸದಾಯೋಗೀ ಪ್ರಾಣಾಯಾಮಪರೋ ಭವೇತ್ .

ಶ್ರೂಯತಾಂ ಮುಕ್ತಿಫಲದ ತಸ್ಯಾವಸ್ಥಾಚತುಷ್ಟಯಂ .. 1.20..

ಧವಸ್ತಿಃ ಪ್ರಾಪ್ತಿಃ ತಥಾ ಸಂವಿತ್ಪ್ರಸಾದಶ್ಚ ಮಹೀಪತೇ .

ಸ್ವರುಪಂ ಶೃಣು ಚೈತೇಷಾಂ ಕಥ್ಯಮಾನಮನುಕ್ರಮಾತ್ .. 1.21..

ಕರ್ಮಣಾಮಿಷ್ಟದುಷ್ಟಾನಾಂ ಜಾಯತೇ ಫಲಸಂಕ್ಷಯಃ .
ಚೇತಸೋ ಅಪಕಷಾಯತ್ವ ಯತ್ರ ಸಾ ಧವಸ್ತಿರಚ್ಯತೇ .. 1.22..

ಐಹಿಕಾಮುಷ್ಮಿಕಾನ್ ಕಾಮಾನ್ ಲೋಭಮೋಹಾತ್ಮಕಾನ್ ಸ್ವಯಂ .

ನಿರುಧ್ಯಾಸ್ತೇ ಯದಾಯೋಗೀ ಪ್ರಾಪ್ತಿಃ ಸಾ ಸಾರ್ವಕಾಲಿಕೀ .. 1.23..

ಅತೀತಾನಾಗತಾನರ್ಥಾನ್ವಿಪ್ರಕೃಷ್ಟತಿರೋಹಿತಾನ್ .

ವಿಜಾನಾತೀಂದುಸೂರ್ಯರ್ಕ್ಷಗ್ರಹಾಣಾಂ ಜ್ಞಾನಸಂಪದಾ .. 1.24..

ತುಲ್ಯಪ್ರಭಾವಸ್ತು ಸದಾಯೋಗೀ ಪ್ರಾಪ್ನೋತಿ ಸಂಪದಂ .

ತದಾ ಸಂವಿದಿತಿ ಖ್ಯಾತಾ ಪ್ರಾಣಾಯಾಮಸ್ಯ ಸಂಸ್ಥಿತಿಃ .. 1.25..
ಯಾಂತಿ ಪ್ರಸಾದಂಯೇನಾಸ್ಯ ಮನಃ ಪಂಚ ಚ ಬಾಯವಃ .
ಇಂದ್ರಿಯಾನೀಂದ್ರಿಯಾರ್ಥಾಶ್ಚ ಸ ಪ್ರಸಾದ್ ಇತಿ ಸ್ಮೃತಃ .. 1.26..
ಶೃಣೂಸ್ವ ಚ ಮಹೀಪಾಲ ಪ್ರಾಣಾಯಾಮಸ್ಯ ಲಕ್ಷಣಂ .

ಯುಂಜತಶ್ಚ ಸದಾಯೋಗಂಯಾದೃಗ್ವಿಹಿತಮಾಸನಂ .. 1.27..

ಪದ್ಮರ್ದ್ಧಾಸನಂ ಚಾಪಿ ತಥಾ ಸ್ವಸ್ತಿಕಮಾಸನಂ .

ಆಸ್ಥಾಯಯೋಗಂಯುಂಜೀತ ಕೃತ್ವಾ ಚ ಪ್ರಣವಂ ಹೃದಿ .. 1.28..

ಸಮಃ ಸಮಾಸನೋ ಭೂತ್ವಾ ಸಂಹೃತ್ಯ ಚರಣಾವೂಭೌ .

ಸಂವೃತಾಸ್ಯಃ ತಥೈವೋರು ಸಮ್ಯಗ್ವಿಷ್ಟಭ್ಯ ಚಾಗ್ರತಃ .. 1.29..
ಪಾಷ್ಣಿಭ್ಯಾಂ ಲಿಂಗವೃಷಣಾವಸ್ಪೃಶನ್ಪ್ರಯತಃ ಸ್ಥಿತಃ .
ಕಿಂಚಿದುನಮಿತಶಿರಾ ದಂತೈಃ ದಂತಾನ್ನ ಸಂಸ್ಪೃಶೇತ್ .. 1.30..

ಸಂಪಶ್ಯನ್ನಾಸಿಕಾಗ್ರಂ ಸ್ವಂ ದಿಶಶ್ಚಾನವಲೋಕಯನ್ .

ರಜಸಾ ತಮಸೌ ವೃತ್ತಿಂ ಸತ್ತ್ವೇನ ರಜಸಸ್ತಥಾ .

ಸ ಆದ್ಯ ನಿರ್ಮಲೇ ತತ್ತ್ವೇ ಸ್ಥಿತೋ ಯುಂಜೀತಯೋಗವಿತ್ .. 1.31..

ಇಂದ್ರಿಯಾಣೀಂದ್ರಿಯಾರ್ಥೇಭ್ಯಃ ಪ್ರಾಣಾದೀನ್ಮನ ಏವ ಚ .

ನಿಗೃಹ್ಯ ಸಮವಾಯೇನ ಪ್ರತ್ಯಾಹಾರಮುಪಕ್ರಮೇತ್ .. 1.32..

ಯಸ್ತು ಪ್ರತ್ಯಾಹರೇತ್ಕಾಮಾನ್ಸರ್ವಾಂಗಾನೀವ ಕಚ್ಛಪಃ .
ಸದಾತ್ಮರತಿರೇಕಸ್ಥಃ ಪಶ್ಯತ್ಯಾತ್ಮಾನಮಾತ್ಮನಿ .. 1.33..

ಸ ಬಾಹ್ಯಾಭ್ಯಂತರಂ ಶೌಚಂ ನಿಪಾದ್ಯಾಕಂಠನಾಭಿತಃ .
ಪೂರಯಿತ್ವಾ ಬುಧೋ ದೇಹಂ ಪ್ರತ್ಯಾಹಾರಮುಪಕ್ರಮೇತ್ .. 1.34..

ತಥಾ ವೈಯೋಗಯುಕ್ತಸ್ಯಯೋಗಿನೋ ನಿಯತಾತ್ಮನಃ .
ಸರ್ವೇ ದೋಷಾಃ ಪ್ರಣಶ್ಯಂತಿ ಸ್ವಸ್ಥಶ್ಚೈವೋಪಜಾಯತೇ .. 1.35..

ವೀಕ್ಷತೇ ಚ ಪರಂ ಬ್ರಹ್ಮ ಪ್ರಾಕೃತಾಂಶ್ಚ ಗುಣಾನ್ಪೃಥಕ್ .

ವ್ಯೋಮಾದಿಪರಮಾಣುಂಚ ತಥಾತ್ಮಾನಮಕಲ್ಮಷಂ .. 1.36..

ಇತ್ಥಂಯೋಗೀ ಯತಾಹಾರಃ ಪ್ರಾಣಾಯಾಮಪರಾಯಣಃ .
ಜಿತಾಂ ಜಿತಾಂ ಶನೈರ್ಭೂಮಿಮಾರೋಹೇತ ಯಥಾ ಗೃಹಂ .. 1.37..

ದೋಷಾನ್ವ್ಯಾಧೀಂಸ್ತಥಾಮೋಹಮಾಕ್ರಾಂತಾ ಭೂರನಿರ್ಜಿತಾ .

ವಿವರ್ಧಯತಿ ನಾರೋಹೇತ್ತಸ್ಮಾದ್ಭೂಮಿಮನಿರ್ಜಿತಾಂ .. 1.38..

ಪ್ರಾಣಾನಾಮುಪಸಂರೋಧಾತ್ಪ್ರಾಣಾಯಾಮ ಇತಿ ಸ್ಮೃತಃ .
ಧಾರಣೇತ್ಯುವ್ಯತೇ ಚೇಯಂ ಧಾರ್ಯ್ಯತೇ ಯನ್ಮನೋ ಯಯಾ .. 1.39..

ಶಬ್ದಾದಿಭ್ಯಃ ಪ್ರವೃತ್ತಾನಿ ಯದಕ್ಷಾಣಿಯತಾತ್ಮಭಿಃ .
ಪ್ರತ್ಯಾಹ್ರಿಯಂತೇಯೋಗೇನ ಪ್ರತ್ಯಾಹಾರಸ್ತತಃ ಸ್ಮೃತಃ .. 1.40..
ಉಪಾಯಶ್ಚಾತ್ರ ಕಥಿತೋಯೋಗಿಭಿಃ ಪರಮರ್ಷಿಭಿಃ .
ಯೇನ ಬ್ಯಾಧ್ಯಾದಯೋ ದೋಷಾ ನ ಜಾಯಂತೇ ಹಿಯೋಗಿನಃ .. 1.41..
ಯಥಾ ತೋಯಾರ್ಥಿನಸ್ತೋಯಂಯಂತ್ರನಾಲಾದಿಭಿಃ ಶನೈಃ .
ಆಪಿಬೇಯೂಸ್ತಥಾ ವಾಯುಂ ಪಿಬೇದ್ಯೋಗೀ ಜಿತಶ್ರಮಃ .. 1.42..
ಪ್ರಾಣ್ನಾಭ್ಯಾಂ ಹೃದಯೇ ಚಾತ್ರ ತೃತೀಯೇ ಚ ತಥೋರಸಿ .

ಕಂಠೇ ಮುಖೇ ನಾಸಿಕಾಗ್ರೇ ನೇತ್ರಭ್ರುಮಧ್ಯಮೂರ್ದ್ಧಸು .. 1.43..

ಕಿಂಚ ತಸ್ಮಾತ್ಪರಸ್ಮಿಂಶ್ಚ ಧಾರಣಾ ಪರಮಾ ಸ್ಮೃತಾ .

ದಶೈತಾ ಧಾರಣಾಃ ಪ್ರಾಪ್ಯ ಪ್ರಾಪ್ನೋತ್ಯಕ್ಷರಸಾಮ್ಯತಾಂ .. 1.44..

ತಸ್ಯ ನೋ ಜಾಯತೇ ಮೃತ್ಯುರ್ನ ಜರಾನ ಚ ವೈ ಕ್ಲಮಃ .
ನ ಶ್ರಾಂತಿರವಸಾದೋತ್ಥ ತುರೀಯೇ ಸತತಂ ಸ್ಥಿತಿಃ .. 1.45..
ಇಯಂ ವೈಯೋಗಭೂಮಿಃ ಸ್ಯಾತ್ ಸಪ್ತೈವ ಪರಿಕೀರ್ತ್ತಿತಃ .
ಯತ್ರ ಸ್ಥಿತೇ ಬ್ರಹ್ಮಸ್ಥಿತಿಂ ಲಭತೇ ನಾತ್ರ ಸಂಶಯಃ .. 1.46..
ನಾಧ್ಮಾತಃ ಕ್ಷೂಧಿತಃ ಶ್ರಾಂತೋ ನ ಚ ವ್ಯಾಕುಲಚೇತನಃ .
ಯುಂಜೀತಯೋಗಂ ರಾಜೇಂದ್ರ!ಯೋಗೀ ಸಿದ್ಧ್ಯರ್ಥಮಾದೃತಃ .. 1.47..
ನಾತಿಶೀತೇ ನ ಚೋಣ್ಷೇ ವೈ ನ ದ್ವಂದ್ವೇನಾನಿಲಾತ್ಮಕೇ .

ಕಾಲೇಸ್ವೇತೇಷು ಯುಂಜೀತ ನಯೋಗಂ ಧ್ಯಾನತತ್ಪರಃ .. 1.48..
ಸಶಬ್ದಾಗ್ನಿಜಲಾಭ್ಯಾಸೇ ಜೀರ್ಣಗೋಷ್ಠೇ ಚತುಷ್ಪಥೇ .

ಶುಷ್ಕಪರ್ಣಚಯೇ ನದ್ಯಾಂ ಶ್ಮಶಾನೇ ಸಸರೀಸೃಪೇ .. 1.49..

ಸಭಯೇ ಕೂಪತೀರೇ ವಾ ಚೈತ್ಯವಲ್ಮೀಕಸಂಚಯೇ .

ದೇಷೇಷ್ವೇತೇಷು ತತ್ತ್ವಜ್ಞೋಯೋಗಾಬ್ಯಾಸಂ ವಿವರ್ಜಯೇತ್ .. 1.50..

ಸತ್ತ್ವಸ್ಯಾನುಪಪತ್ತೌ ಚ ದೇಶಕಾಲಂ ವಿವರ್ಜಯೇತ್ .

ನಾಸತೋ ದರ್ಶನಂಯೋಗೇ ತಸ್ಮಾತ್ತತ್ಪರಿವರ್ಜಯೇತ್ .. 1.51..

ದೃಳ್ಹತಾ ಚಿತ್ತಶುದ್ಧಿಶ್ಚ ಜಯತೇ ನಾತ್ರ ಸಂಶಯಃ .
ಸ್ಥಾನಕಾಲಪ್ರಭಾವೇಣ ನಿಶ್ಚಯಂ ವಿದ್ಧಿ ಭೂಮಿಪ .

ತನ್ಮಯಸ್ಯ ಕುತಶ್ಚಿಂತಾ ದೇಶಕಾಲಮಯೀ ತಥಾ .. 1.52..

ದೇಶಾನಿತಾನನಾದೃತ್ಯ ಮೂಳ್ಹತ್ವಾದ್ಯೋ ಯುನಕ್ತಿ ವೈ .
ವಿಘ್ನಾಯ ತಸ್ಯ ವೈ ದೋಷಾ ಜಾಯಂತೇ ತನ್ನಿಬೋಧ ಮೇ .. 1.53..

ಭಾಧಿರ್ಯಂ ಜಳತಾ ಲೋಪಃ ಸ್ಮೃತೇರ್ಮೂಕತ್ತ್ವಮಾಂಧತಾ .

ಜ್ವರಶ್ಚ ಜಾಯತೇ ಸದ್ಯಸ್ತತ್ತದಜ್ಞಾನಯೋಗಿನಃ .. 1.54..
ಪ್ರಮಾದಾದ್ಯೋಗಿನೋ ದೋಷಾ ಯದ್ಯೇತೇ ಸ್ಯುಶ್ಚಿಕಿತ್ಸಿತಂ .

ತೇಷಾಂ ನಾಶಾಯ ಕರ್ತ್ತವ್ಯಂಯೋಗಿನಾಂ ತನ್ನಿಬೋಧ ಮೇ .. 1.55..

ಸ್ನಿಗ್ಧಾಂ ಯವಾಗೂಮತ್ಯುಷ್ಣಾಂ ಭುಕ್ತ್ವಾ ತತ್ರೈವ ಧಾರಯೇತ್ .

ವಾತಗುಲ್ಮಪ್ರಶಾಂತ್ಯರ್ಥಮುದಾವರ್ತ್ತೇ ತಥೋದರೇ .. 1.56..

ಯಬಾಗೂಂ ವಾಪಿ ಪವನಂ ವಾಯುಗ್ರಂಥಿಂ ಪ್ರತಿಕ್ಷಿಪೇತ್ .

ತದ್ವತ್ ಕಲ್ಪೇ ಮಹಾಶೈಲಂ ಸ್ಥಿರಂ ಮನಸ್ ಧಾರಯೇತ್ .. 1.57..

ವಿಘಾತೇ ವಚನೋ ವಾಚಂ ವಾಧಿರ್ಯ್ಯಂ ಶ್ರವಣೇಂದ್ರಿಯಂ .

ಯಥೈವಾಮ್ರಫಲಂ ಧ್ಯಾಯೇತ್ತೃಷ್ಣಾರ್ತ್ತೋ ರಸನೇಂದ್ರಿಯೇ .. 1.58..

ಯಸ್ಮಿನ್ಯಸ್ಮಿನ್ ರುಜಾ ದೇಹೇ ತಸ್ಮಿಂಸ್ತದುಪಕಾರಿಣೀಂ .

4 sanskritdocuments.org



ಯೋಗರಹಸ್ಯಂ ಶ್ರೀದತ್ತಾತ್ರೇಯವಿರಚಿತಂ

ಧಾರಯೇದ್ಧಾರಣಾಮುಷ್ಣೇ ಶೀತಾಂ ಶೀತೇ ಚ ದಾಹಿನೀಂ .. 1.59..

ಕೀಲಂ ಶಿರಸಿ ಸಂಸ್ಥಾಪ್ಯ ಕಾಷ್ಥಂ ಕಾಷ್ಠೇನ ತಾಡಯೇತ್ .

ಲುಪ್ತಸ್ಮೃತೇಃ ಸ್ಮೃತಿಃ ಸದ್ಯೋಯೋಗಿನಸ್ತೇನ ಜಾಯತೇ .. 1.60..

ದ್ಯಾವಾಪೃಥಿವ್ಯೌ ವಾಯ್ವಗ್ನೀ ವ್ಯಾಪಿನಾವಪಿ ಧಾರಯೇತ್ .

ಅಮಾನುಷಾತ್ಸಸ್ತ್ವಜಾದ್ವಾ ವಾಧಾಸ್ತ್ವೇತಾಶ್ಚಿಕಿತ್ಸಿತಾಃ .. 1.61..
ಅಮಾನುಯಂ ಸತ್ತ್ವಮಂತರ್ಯೋಗಿನಂ ಪ್ರವಿಶೇದ್ಯದಿ .

ವಾಯ್ವಗ್ನಿಧಾರಣೇನೈನಂ ದೇಹಸಂಸ್ಥಂ ವಿನಿರ್ದ್ದಹೇತ .. 1.62..

ಏವಂ ಸರ್ವಾತ್ಮನಾ ರಕ್ಷಾ ಕಾರ್ಯ್ಯಾಯೋಗವಿದಾ ನೃಪ!.

ಧರ್ಮಾರ್ಥಕಾಮಮೋಕ್ಷಾಣಾಂ ಶರೀರಂ ಸಾಧನಂಯತಃ .. 1.63..
ಪ್ರವೃತ್ತಿಲಕ್ಷಣಾಖ್ಯಾನಾದೇಯಾಗಿನೋ ವಿಸ್ಮಯಾತ್ ತಥಾ .

ವಿಜ್ಞಾನಂ ವಿಲಯಂಯಾತಿ ತಸ್ಮಾದ್ಗೋಪ್ಯಾಃ ಪ್ರವೃತ್ತಯಃ .. 1.64..
ಅಲೋಲ್ಯಮಾರೋಗ್ಯಮನಿಷ್ಠುರತ್ವಂ ಗಂಧಃ ಶುಭೋ ಮೂತ್ರಪುರೀಷಮಲ್ಪಂ .

ಕಾಂತಿಃ ಪ್ರಸಾದಃ ಸ್ವಾಸೌಮ್ಯತಾ ಚಯೋಗಪ್ರವೃತ್ತೇಃ ಪ್ರಥಮಂ ಹಿ ಚಿಹುಂ .. 1.65..

ಅನುರಾಗೀ ಜನೋ ಯಾತಿ ಪರೋಕ್ಷೇ ಗುಣಕೀರ್ತ್ತನಂ .

ನ ಬಿಭ್ಯತಿ ಚ ಸತ್ತ್ವಾನಿ ಸಿದ್ಧೇರ್ಲಕ್ಷಣಮುತ್ತಮಂ .. 1.66..

ಶೀತೋಷ್ಣಾದಿಭಿರತ್ಯುಗ್ರೈರ್ಯಸ್ಯ ವಾಧಾ ನ ವಿದ್ಯತೇ .

ನ ಭೀತಿಮೇತಿ ಚಾನ್ಯಭ್ಯಸ್ತಸ್ಯ ಸಿದ್ಧಿರುಪಸ್ಥಿತಾ .. 1.67..

ಇತಿಯೋಗಾಧ್ಯಾಯಃ ..
ಯೋಗಸಿದ್ಧಿಃ
ಉಪಸರ್ಗಾಃ ಪ್ರವರ್ತ್ತಂತೇ ದೃಷ್ಟೇ ಹ್ಯಾತ್ಮನಿಯೋಗಿನಃ .
ಯೇ ತಾಂಸ್ತೇ ಸಂಪ್ರವಕ್ಷ್ಯಾಮಿ ಸಮಾಸೇನ ನಿಬೋಧ ಮೇ .. 2.1..

ಕಾಮ್ಯಾಃ ಕ್ರಿಯಾಸ್ತಥಾ ಕಾಮಾನ್ಮಾನುಷಾನಭಿವಾಜ್ಞತಿ .

ಸ್ತ್ರಿಯೋ ದಾನಫಲಂ ವಿದ್ಯಾಂ ಮಾಯಾಂ ಕುಪ್ಯಂ ಧನಂ ದಿವಂ .. 2.2..

ದೇವತ್ವಮಮರೇಶತ್ವಂ ರಸಾಯನಚಯಃ ಕ್ರಿಯಾಃ .
ಮರುತ್ಪ್ರಪತನಂಯಂಜಂ ಜಲಾಗ್ನ್ಯಾವೇಶನಂ ತಥಾ .

ಶ್ರಾದ್ಧಾನಾಂ ಸರ್ವದಾನಾನಾಂ ಫಲಾನಿ ನಿಯಮಾಂಸ್ತಥಾ .. 2.3..

ತಥೋಪವಾಸಾತ್ಪೂರ್ತ್ತಾಚ್ಚ ದೇವತಾಭ್ಯರ್ಚ್ಚನಾದಪಿ .

ತೇಭ್ಯಶ್ಚೇಭ್ಯಶ್ಚ ಕರ್ಮಭ್ಯ ಉಪಸೃಷ್ಟೋಽಭಿವಾಂಚತಿ .. 2.4..

ಚಿತ್ತಮಿಥಂ ವರ್ತ್ತಮಾನಂಯತ್ನಾದೇಯಾಗೀ ನಿವರ್ತ್ತಯೇತ್ .

ಬ್ರಹ್ಮಸಂಗಿ ಮನಃ ಕುರ್ವ್ವನ್ನುಪಸರ್ಗಾತ್ಪ್ರಮುಚ್ಯತೇ .. 2.5..

ಉಪಸರ್ಗೈರ್ಜಿತೈರೇಭಿರೂಪಸರ್ಗಾಸ್ತುತಃ ಪುನಃ .

ಯೋಗಿನಃ ಸಂಪ್ರವರ್ತ್ತಂತೇ ಸಾತ್ತ್ವರಾಜಸತಾಮಸಾಃ .. 2.6..
ಪ್ರಾತಿಭಃ ಶ್ರಾವಣೋ ದೈವೋ ಭ್ರಮಾವರ್ತ್ತೌ ತಥಾಪರೌ .

ಪಂಚೈತೇಯೋಗಿನಾಂಯೋಗವಿಘ್ನಾಯ ಕಟುಕೋದಯಾ .. 2.7..

ವೇದಾರ್ಥಾಃ ಕಾವ್ಯಶಾಸ್ತ್ರಾರ್ಥಾ ವಿದ್ಯಾಶಿಲ್ಪಾನ್ಯಶೇಷತಃ .
ಪ್ರತಿಭಾಂತಿಯದಸ್ತ್ಯೇತಿ ಪ್ರಾತಿಭಃ ಸ ತುಯೋಗಿನಃ .. 2.8..
ಶಬ್ದಾರ್ಥಾನಖಿಲಾನ್ ವೇತ್ತಿ ಶಬ್ದಂ ಗೃಹ್ನತಿ ಚೈವಯತ್ .

ಯೋಜನಾನಾಂ ಸಹಸ್ರೇಭ್ಯಃ ಶ್ರಾವಣಃ ಸೋಽಭಿಧೀಯತೇ .. 2.9..

ಸಮಂತಾದ್ವೀಕ್ಷತೇ ಚಾಷ್ಟೌ ಸ ಯದಾ ದೇವತೋಪಮಃ .
ಉಪಸರ್ಗಂ ತಮಪ್ಯಾಂಥರ್ದೈವಮುನ್ಮತ್ತವದ್ಬುಧಾಃ .. 2.10..
ಭ್ರಾಮ್ಯತೇ ಯನ್ನಿರಾಲಂಬಂ ಸನೋ ದೋಷೇಣಯೋಗಿನಃ .
ಸಮಸ್ತಾಚಾರವಿಭ್ರಂಶಾದ್ಭ್ರಮಃ ಸ ಪರಿಕೀರ್ತ್ತಿತಃ .. 2.11..
ಆವರ್ತ್ತ ಇವ ತೋಯಸ್ಯ ಜ್ಞಾನಾವತ್ತೋ ಯದಾಕುಲಃ .
ನಾಶಯೇಚ್ಚಿತ್ತಮಾವರ್ತ್ತ ಉಪಸರ್ಗಃ ಸ ಉಚ್ಯತೇ .. 2.12..

ಏತೈರ್ನಾಶಿತಯೋಗಾಸ್ತು ಸಕಲಾ ದೇವಯೋನಯಃ .
ಉಪಸರ್ಗೈರ್ಮಹಾಘೋರೈರಾವರ್ತ್ತಂತೇ ಪುನಃ ಪುನಃ .. 2.13..
ಪ್ರಾವೃತ್ಯ ಕನ್ವಲಂ ಶುಲ್ಕಂಯೋಗೀ ತಸ್ಮಾನ್ಮನೋಮಯಂ .

ಚಿಂತಯೇತ್ಪರಮಂ ಬ್ರಹ್ಮ ಕೃತ್ವಾ ತತ್ಪ್ರವಣಂ ಮನಃ .. 2.14..
ಯೋಗಯುಕ್ತಃ ಸದಾಯೋಗೀ ಲಘ್ವಾಹಾರೋ ಜಿತೇಂದ್ರಿಯಃ .
ಸೂಕ್ಷ್ಮಾಸ್ತು ಧಾರಣಾಃ ಸಪ್ತ ಭೂರಾದ್ಯಾ ಮೂರ್ದ್ಧ್ನ ಧಾರಯೇತ್ .. 2.15..

ಧರಿತ್ರೀಂ ಧಾರಯೇದ್ಯೋಗೀ ತತ್ಸೌಖ್ಯಂ ಪ್ರತಿಪದ್ಯತೇ .

ಆತ್ಮಾನಂ ಮನ್ಯತೇ ಚೋರ್ವ್ವಿಂ ತದ್ಬಂಧಂಚ ಜಹಾತಿ ಸಃ .. 2.16..
ತಥೈವಾಪ್ಸುರಸಂ ಸೂಕ್ಷ್ಮಂ ತದ್ವದ್ರೂಪಂಚ ತೇಜಸಿ .

ಸ್ಪರ್ಶಂ ವಾಯೌ ತಥಾ ತದ್ವದ್ವಿಭ್ರತಸ್ತಸ್ಯ ಧಾರಣಾಂ .

ವ್ಯೋಮ್ನಃ ಸೂಕ್ಷ್ಮಾಂ ಪ್ರವೃತ್ತಿಂಚ ಶಬ್ದಂ ತದ್ವಜ್ಜಹಾತಿ ಸಃ .. 2.17..
ಮನಸಾ ಸರ್ವಭೂತಾನಾಂ ಮನಸ್ಯಾವಿಶತೇ ಯದಾ .

ಮಾನಸೀಂ ಧಾರಣಾಂ ವಿಭ್ರನ್ಮನಃ ಸೂಕ್ಷ್ಮಂಚ ಜಾಯತೇ .. 2.18..

ತದ್ವದ್ಬುದ್ಧಿಮಶೇಷಾಣಾಂ ಸತ್ತ್ವಾನಾಮೇತ್ಯಯೋಗವಿತ್ .

ಪರಿತ್ಯಜತಿ ಸಂಪ್ರಾಪ್ಯ ಬುದ್ಧಿಸೌಕ್ಷ್ಮ್ಯಮನುತಮಂ .. 2.19..

ಪರಿತ್ಯಜತಿ ಸೂಕ್ಷ್ಮಾಣಿ ಸಪ್ತ ತ್ವೇತಾನಿಯೋಗವಿತ್ .

ಸಮ್ಯಗ್ವಿಜ್ಞಾಯಯೋಽಲರ್ಕ! ತಸ್ಯಾವೃತ್ತಿರ್ನ ವಿದ್ಯತೇ .. 2.20..

ಏತಾಸಾಂ ಧಾರಣಾನಂತು ಸಪ್ತಾನಾಂ ಸೌಕ್ಷ್ಮ್ಯಮಾತ್ಮವಾನ್ .

ದೃಷ್ಟ್ವಾ ತತಃ ಸಿದ್ಧಿಂ ತ್ಯಕ್ತ್ವಾ ತ್ಯಕ್ತ್ವಾ ಪರಂ ವ್ರಜೇತ್ .. 2.21..

ಯಸ್ಮಿನ್ಯಸ್ಮಿಂಶ್ಚ ಕುರುತೇ ಭುತೇ ರಾಗಂ ಮಹೀಪತೇ!.
ತಸ್ಮಿಂಸ್ತಸ್ಮಿನ್ ಸಮಾಸಕ್ತಿಂ ಸಂಪ್ರಾಪ್ಯ ಸ ವಿನಶ್ಯತಿ .. 2.22..

ತಸ್ಮಾದ್ವಿದಿತ್ವಾ ಸೂಕ್ಷ್ಮಾಣಿ ಸಂಸಕ್ತಾನಿ ಪರಸ್ಪರಂ .

ಪರಿತ್ಯಜತಿಯೋ ದೇಹೀ ಸ ಪರಂ ಪ್ರಾಪ್ನುಯಾತ್ಪದಂ .. 2.23..

ಏತಾನ್ಯೇವ ತು ಸಂಧಾಯ ಸಪ್ತ ಸೂಕ್ಷ್ಮಾಣಿ ಪಾರ್ಥಿವ .

ಭೂತಾದೀನಾಂ ವಿರಾಗೋಽತ್ರ ಸದ್ಭಾವಜ್ಞಸ್ಯ ಮುಕ್ತಯೇ .. 2.24..

ಗದ್ಧಾದಿಷು ಸಮಾಸಕ್ತಿಂ ಸಂಪ್ರಾಪ್ಯ ಸ ವಿನಶ್ಯತಿ .

ಪುನರಾವರ್ತ್ತತೇ ಭೂಪ!ಸ ಬ್ರಹ್ಮಾಪರಮಾನುಷಂ .. 2.25..

ಸಪ್ತೈತಾ ಧಾರಣಾಯೋಗೀ ಸಮತೀತ್ಯ ಯದಿಚ್ಛತಿ .

ತಸ್ಮಿಂಸ್ತಸ್ಮಿಂಲ್ಲಯಂ ಸೂಕ್ಷ್ಮೇ ಭೂತೇ ಯಾತಿ ನರೇಶ್ವರ!.. 2.26..

ದೇವಾನಾಮಸುರಾಣಾಂ ವಾ ಗಂಧರ್ವ್ವೋರಗರಕ್ಷಸಾಂ .

ದೇಹೇಷು ಲಯಮಾಯಾತಿ ಸಂಗಂ ನಾಪ್ನೋತಿ ಚ ಕ್ವಚಿತ್ .. 2.27..

ಅಣಿಮಾ ಲಘಿಮಾ ಚೈವ ಮಹಿಮಾ ಪ್ರಾಪ್ತಿರೇವ ಚ .

ಪ್ರಾಕಾಮ್ಯಂಚ ತಥೇಶಿತ್ವಂ ವಶಿತ್ವಂಚ ತಥಾಪರಂ .. 2.28..

ಯತ್ರ ಕಾಮಾವಸಾಯಿತ್ವಂ ಗುಣಾನೇತಾಂಸ್ತಥೈಶ್ವರಾನ್ .

ಪ್ರಾಪ್ನೋತ್ಯಷ್ಟೌ ನರವ್ಯಾಘ್ರ!ಪರಂ ನಿರ್ವ್ವಾಣಸೂಚಕಾನ್ .. 2.29..

ಸೂಕ್ಷ್ಮಾತ್ ಸೂಕ್ಷ್ಮತಮೋಽಣೀಯಾನ್ ಶೀಘ್ರತ್ವಂ ಲಘಿಮಾ ಗುಣಃ .
ಮಹಿಮಾಽಶೇಷಪೂಜ್ಯತ್ವಾತ್ ಪ್ರಾಪ್ತಿರ್ನಾಪ್ರಾಪ್ಯಮಸ್ಯ ಯತಃ .. 2.30..
ಪ್ರಾಕಾಮ್ಯಸ್ಯ ಚ ವ್ಯಾಪಿತ್ವಾದೀಶಿತ್ವಂಚೇಶ್ವರೋ ಯತಃ .
ವಶಿತ್ವಾದ್ವಶಿಮಾ ನಾಮಯೋಗಿನಃ ಸಪ್ತಮೋ ಗುಣಃ .. 2.31..
ಯತ್ರೇಚ್ಚಾಸ್ಥಾನಮಪ್ಯುಕ್ತಂ ಯತ್ರ ಕಾಮಾವಸಾಯಿತಾ .

ತ್ರೈಶ್ವರ್ಯ್ಯಕಾರಣೈರೇಭಿರ್ಯೋಗಿನಃ ಪ್ರೋಕ್ತಮಷ್ಟಧಾ .. 2.32..

ಮುಕ್ತಿಸಂಸೂಚಕಂ ಭೂಪ!ಪರಂ ನಿರ್ವಾಣಮಾತ್ಮನಃ .
ತತೋ ನ ಜಾಯತೇ ನೈವ ವರ್ದ್ಧತೇ ನ ವಿನಶ್ಯತಿ .. 2.33..

ನಾಪಿ ಕ್ಷಯಮವಾಪ್ನೋತಿ ಪರಿಣಾಮಂ ನ ಗಚ್ಛತಿ .

ಛೇದಂ ಕ್ಲೇದಂ ತಥಾ ದಾಹಂ ಶೋಷಂ ಭುಯಾದಿತೋ ನ ಚ .. 2.34..

ಭುತವರ್ಗಾದವಾಪ್ನೋತಿ ಶಬ್ದಾದ್ಯೈರ್ಹ್ರಿಯತೇ ನ ಚ .

ನ ಚಾಸ್ಯ ಸಂತಿ ಶಬ್ದಾದ್ಯಾಸ್ತದ್ಭೋಕ್ತಾ ತೈರ್ನ ಯುಜ್ಯತೇ .. 2.35..

ಯಥಾ ಹಿ ಕನಕಂ ಖಂತಮಪದ್ರವ್ಯವದಗ್ನಿನಾ .

ದಗ್ಧದೋಷಂ ದ್ವಿತೀಯೇನ ಖಂತೇನೈಕ್ಯಂ ವ್ರಜೇನ್ನೃಪ!.. 2.36..

ನ ವಿಶೇಷಮವಾಪ್ನೋತಿ ತದ್ವದ್ಯೋಗಾಗ್ನಿನಾ ಯತಿಃ .
ನಿರ್ದ್ದಗ್ಧದೋಷಸ್ತೇನೈಕ್ಯಂ ಪ್ರಯಾತಿ ಬ್ರಹ್ಮಣಾ ಸಹ .. 2.37..

ಯಥಾಗ್ನಿರಗ್ನೌ ಸಂಕ್ಷಿಪ್ತಃ ಸಮಾನತ್ವಮನುವ್ರಜೇತ್ .

ತದಾಖ್ಯಸ್ತನ್ಮಯೋ ಭುತೋ ನ ಗೃಹ್ಯೇತ ವಿಶೇಷತಃ .. 2.38..
ಪರೇಣ ಬ್ರಹ್ಮಣಾ ತದ್ವತ್ ಪ್ರಾಪ್ಯೈಕ್ಯಂ ದಗ್ಧಕಿಲ್ವಿಷಃ .
ಯೋಗೀಯಾತಿ ಪೃಥಗ್ಭಾವಂ ನ ಕದಾಚಿನ್ಮಹೀಪತೇ!.. 2.39..
ಯಥಾ ಜಲಂ ಜಲೇನೈಕ್ಯಂ ನಿಕ್ಷಿಪ್ತಮುಪಗಚ್ಛತಿ .

ತಥಾತ್ಮಾ ಸಾಮ್ಯಮಭ್ಯೇತಿಯೋಗಿನಃ ಪರಮಾತ್ಮನಿ .. 2.40..

ಇತಿಯೋಗಸಿದ್ಧಿಃ ..
ಯೋಗಿಚರ್ಯ್ಯಾ
ಅಲರ್ಕ ಉವಾಚ .

ಭಗವನ್!ಯೋಗಿನಶ್ಚರ್ಯ್ಯಂ ಶ್ರೋತುಮಿಚ್ಛಾಮಿ ತತ್ತ್ವತಃ .
ಬ್ರಹ್ಮವರ್ತ್ಮನ್ಯನುಸರನ್ಯಥಾಯೋಗೀ ನ ಸೀದತಿ .. 3.1..

ದತ್ತಾತ್ರೇಯಉವಾಚ .

ಮಾನಾಪಮಾನೌ ಯಾವೇತೌ ಪ್ರಾಪ್ತ್ಯುದ್ವೇಗಕರೌ ನೃಣಾಂ .

ತಾವೇವ ವಿಪರೀತಾರ್ಥೌಯೋಗಿನಃ ಸಿದ್ಧಿಕಾರಕೌ .. 3.2..

ಮಾನಾಪಮಾನೌ ಯಾವೇತೌ ತಾವೇವಾಂಥರ್ವಿಷಾಮೃತೇ .

ಅಪಮಾನೋಽಮೃತಂ ತತ್ರ ಮಾನಸ್ತು ವಿಷಮಂ ವಿಷಂ .. 3.3..

ಚಕ್ಷುಃಪೂತಂ ನ್ಯಸೇತ್ ಪಾದಂ ವಸ್ತ್ರಪೂತಂ ಜಲಂ ಪಿಬೇತ್ .

ಸತ್ಯಪೂತಾಂ ವದೇದ್ವಾಣೀಂ ಬುದ್ಧಿಪೂತಂಚ ಚಿಂತಯೇತ್ .. 3.4..

ಆತಿತ್ಯಶ್ರಾದ್ಧಯಜ್ಞೇಷು ದೇವಯಾತ್ರೋತ್ಸವೇಷು ಚ .

ಮ್ಹಾಜನಂಚ ಸಿದ್ಧ್ಯರ್ಥಂ ನ ಗಚ್ಛೇದ್ಯೋಗವಿತ್ ಕ್ವಚಿತ್ .. 3.5..

ವ್ಯಸ್ತೇ ವಿಧೂಮೇ ವ್ಯಂಗಾರೇ ಸರ್ವಸ್ಮಿನ್ ಭುಕ್ರವರ್ಜನೇ .

ಅದೇತಯೋಗವಿದ್ಭೈಕ್ಷ್ಯಂ ನ ತು ತ್ರಿಷ್ವೇವ ನಿತ್ಯಶಃ .. 3.6..
ಯಥೈವಮವಮನ್ಯಂತೇ ಜನಾಃ ಪರಿಭವಸ್ತಿ ಚ .

ತಥಾ ಯುಕ್ತಶ್ಚರೇದ್ಯೋಗೀ ಸತಾಂ ವರ್ತ್ಮ ನ ದೂಷಯನ್ .. 3.7..

ಭೈಕ್ಷ್ಯಂ ಚರೇದ್ಗೃಹಸ್ಥೇಷು ಯಾಯಾವರಗೃಹೇಷು ಚ .

ಶ್ರೇಷ್ಠಾ ತು ಪ್ರಥಮಾ ಚೇತಿ ವೃತ್ತಿರಸ್ಯೋಪದೃಶ್ಯತೇ .. 3.8..

ಅಥ ನಿತ್ಯಂ ಗೃಹಸ್ಥೇಷು ಶಾಲೀನೇಷು ಚರೇದ್ಯತಿಃ .
ಶ್ರದ್ದಧಾನೇಷು ದಾಂತೇಷು ಶ್ರೋತ್ರಿಯೇಷು ಮಹಾತ್ಮಸು .. 3.9..

ಅತಊರ್ದ್ಧಂ ಪುನಶ್ಚಾಪಿ ಅದುಷ್ಠಾಪತಿತೇಷು ಚ .

ಭೈಕ್ಷ್ಯಚರ್ಯ್ಯಾ ವಿವರ್ಣೇಷು ಜಘನ್ಯಾ ವೃತ್ತಿರಿಷ್ಯತೇ .. 3.10..

ಭೈಕ್ಷ್ಯಂ ಯವಾಗೂಂ ತಕ್ರಂ ವಾ ಪಯೋಯಾವಕಮೇವ ವಾ .

ಫಲಂ ಮೂಲಂ ಪ್ರಿಯಂಗುಂ ವಾ ಕಣಪಿಣ್ಯಾಕಶಕ್ತವಃ .. 3.11..
ಇತ್ಯೇತೇ ಚ ಶುಭಾಹಾರಾಯೋಗಿನಃ ಸಿದ್ಧಿಕಾರಕಾಃ .
ತತ್ಪ್ರಯುಂಜ್ಯಾನ್ಮುನಿರ್ಭಕ್ತ್ಯಾ ಪರಮೇಣ ಸಮಾಧಿನಾ .. 3.12..

ಅಪಃ ಪೂರ್ವಂ ಸಕೃತ್ ಪ್ರಾಶ್ಯ ತುಷ್ಣೀನ್ಭೂತ್ವಾ ಸಮಾಹಿತಃ .
ಪ್ರಾಣಾರೇತಿ ತತಸ್ತಸ್ಯ ಪ್ರಥಮಾ ಹ್ಯಾಂಥತಿಃ ಸ್ಮೃತಾ .. 3.13..

ಅಪಾನಾಯ ದ್ವಿತೀಯಾ ತು ಸಮಾನಾಯೇತಿ ಚಾಪರಾ .

ಉದಾನಾಯ ಚತುರ್ಥೀ ಸ್ಯಾತ್ ವ್ಯಾನಾಯೇತಿ ಚ ಪಂಚಮೀ .. 3.14..

ಪ್ರಾಣಾಯಾಮೈಃ ಪೃಥಕ್ ಕೃತ್ವಾ ಶೇಷಂ ಭುಂಜೀತ ಕಾಮತಃ .
ಅಪಃ ಪುನಃ ಸಕೃತ್ ಪ್ರಾಶ್ಯ ಆಚಮ್ಯ ಹೃದಯಂ ಸ್ಪೃಶೇತ್ .. 3.15..

ಅಸ್ತೇಯಂ ಬ್ರಹ್ಮಚರ್ಯಂಚ ತ್ಯಾಗೋಽಲೋಭಸ್ತಥೈವ ಚ .

ವ್ರತಾನಿ ಪಂಚ ಭಿಕ್ಷುಣಾಮಹಿಂಸಾಪರಮಾಣಿ ವೈ .. 3.16..
ಅಕ್ರೋಧೋ ಗುರುಶುಶ್ರುಷಾ ಶೌಚಮಾಹಾರಲಾಘವಂ .

ನಿತ್ಯಸ್ವಾಧ್ಯಾಯ ಇತ್ಯೇತೇ ನಿಯಮಾಃ ಪಂಚ ಕೀರ್ತ್ತಿತಾಃ .. 3.17..
ಸಾರಭೂತಮುಪಾಸೀತ ಜ್ಞಾನಂಯತ್ ಕಾರ್ಯ್ಯಸಾಧಕಂ .

ಜ್ಞಾನಾನಾಂ ವ ಧಾ ಷೇಯಂಯೋಗವಿಘ್ನಕರಾ ಹಿನ್ಸಾ .. 3.18..
ಇದಂ ಜ್ಞೇಯಮಿದಂ ಜ್ಞೇಯಮಿತಿಯಸ್ತೃಷಿತಶ್ಚರೇತ್ .

ಅಪಿ ಕಲ್ಪಸಹಸ್ರೇಷು ನೈವ ಜ್ಞೇಯಮವಾಪ್ನುಯಾತ್ .. 3.19..

ತ್ಯಕ್ತಸಂಗೋ ಜಿತಕ್ರೋಧೋ ಲಘ್ವಾಹಾರೋ ಜಿತೇಂದ್ರಿಯಃ .
ವಿಧಾಯ ಬುದ್ಧ್ಹ್ಯಾ ದ್ವಾರಾಣಿ ಮನೋ ಧ್ಯಾನೇ ನಿವೇಶಯೇತ್ .. 3.20..

ಶೂನ್ಯೇಷ್ವೇವಾವಕಾಶೇಷು ಗುಹಾಸು ಚ ವನೇಷು ಚ .

ನಿತ್ಯಯುಕ್ತಃ ಸದಾಯೋಗೀ ಧ್ಯಾನಂ ಸಮ್ಯಗುಪಕ್ರಮೇತ್ .. 3.21..

ವಾಗ್ದಂತಃ ಕರ್ಮದಂತಶ್ಚ ಮನೋದಂತಶ್ಚ ತೇ ತ್ರಯಃ .
ಯಸ್ಮೈತೇ ನಿಯತಾ ದಂತಾಃ ಸ ತ್ರಿದಂತೀ ಮಹಾಯತಿಃ .. 3.22..
ಸರ್ವಮಾತ್ಮಮಯಂಯಸ್ಯ ಸದಸಜ್ಜಗದೀದೃಶಂ .

ಗುಣಾಗುಣಮಯಂ ತಸ್ಯ ಕಃ ಪ್ರಿಯಃ ಕೋ ನೃಪಾಪ್ರಿಯಃ .. 3.23..
ವಿಶುದ್ಧಬುದ್ಧಿಃ ಸಮಲೋಷ್ಠ್ರಕಾಂಚನಃ ಸಮಸ್ತಭೂತೇಷು ಚ ತತ್ಸಮಾಹಿತಃ .
ಸ್ಥಾನಂ ಪರಂ ಶಾಶ್ವತಮವ್ಯಂಚ ಪರಂ ಹಿ ಗತ್ವಾ ನ ಪುನಃ ಪ್ರಜಾಯತೇ .. 3.24..

ವೇದಾಃ ಶ್ರೇಷ್ಠಾಃ ಸರ್ವಯಜ್ಞಕ್ರಿಯಾಶ್ಚ ಯಜ್ಞಾಜ್ಜಪ್ಯಂ ಜ್ಞಾನಮಾರ್ಗಶ್ಚ ಜಪ್ಯಾತ್ .

ಜ್ಞಾನಾದ್ಧ್ಯಾನಂ ಸಂಗರಾಗವ್ಯಪೇತಂ ತಸ್ಮಿನ್ಪ್ರಾಪ್ತೇ ಶಾಶ್ವತಸ್ಯೋಪಲಬ್ಧಿಃ .. 3.25..

ಸಮಾಹಿತೋ ಬ್ರಹ್ಮಪರೋಽಪ್ರಮಾದೀ ಶುಚಿಸ್ತಥೈಕಾಂತರತಿರ್ಯತೇಂದ್ರಿಯಃ .
ಸಮಾಪ್ನುಯಾದ್ಯೋಗಮಿಮಂಮಹಾತ್ಮಾ ವಿಮುಕ್ತಿಮಾಪ್ನೋತಿ ತತಃ ಸ್ವಯೋಗತಃ
.. 3.26..

ಇತಿಯೋಗಿಚರ್ಯ್ಯಾ

